
1600 [ Juli 25 . ] , "dess heiligen Apostels Sanct Jacobs tag" A

ERKANNTNIS VON RAT UND GEMEINDE VON BAAR ZU GUNSTEN DES LUZER-
NER GLOCKENGIESSERS MORITZ SCHWARZ

"Wier die Räth unnd die Gmeindlütt gmeinlich der gmeind Baar eines
loplichen Ohrtts Zug , Thund khund unnd Bekhennend offenttlich menck-
lichem mitt disem Brieff , für uns unnd unsere naohkhommen , das nach
demm wier vor dato diss dry Jar verschynen [ d . h . 1597J 1, deirnn woler-
fahrnen Ersammen Meister Mauritzen Schwartzen , Burgern unnd Gloggen-
giesser Zu Lutzern , ein gloggen so by Sechzig unnd Achtt Centtner
auch fünfzechen pfunden , wol gewägen , verdingett ghebtt unnd damals
von Jme uns zugesteltt worden , damalen dieselbig weherschafftt zu-
syn , ein Jar unnd ein tag geweherett . Nun über die weherschafftt



noch zwey Jar verflossen , derohalben wier Jnn billichen uff sin ahn-
haltten umb solche weherschafftt billichen quittieren unnd nun meher
ledig sprechen , sollen wie auch wellen . Harumb so erkhennend schri-
bend unnd sagen wier die Räth unnd gmeindl 'ütt gmeindlich Zu Baar er-
meltten Meistern Mauritz Schwartzen , syne erben nachkhommen auch al¬
le die so es berühren mag , für uns unsere erben unnd ewige nachkhom¬
men , umb weherschafftt der gedachtten gloggen , als die nach unserem
gevallen gentzlich Just gerechtt unnd gutt hinfUran unnd zu ewigen
Zitten , allerdings quitt Ledig unnd los , als die wier von solcher
weherschafftt gantz wol vernüogtt , ohne alles verner ersuchen Jntra-
gen anntasten unnd Widerreden . Jnn krafftt diss Brieffs so zu vestem
ehewigem kreffttlichem Uhrkhundt , uff unser der Rathen unnd der
gmeindlütten gmeindlich Zu Baar pitt unnd ahnhaltten , mitt dess
frommen . . . Herren Beatt Uttingers [ =Utiger ] , unser lieben mittrath
unnd altter Amman der Statt unnd ambtt Zug , gewöhnlichen Secrett
Jnsigels , doch Jmme unnd synen erben unschedlich , bekrefftigett unnd
besiglett worden . Geben uff . . .

[gez . J C[ onrad III. ] Z[ urjlauben Statt [ Schreiber J Zug"

Original , mit Siegel - AH 140 , 15 - 16 - Blatt 16 leer

